
ENPRESEI AHOLKULARITZA ESPEZIALIZATUKO ZERBITZUAK EMATEKO PROFESIONALAK 

HOMOLOGATZEKO PLEGUA 

 

1. PROZEDURAREN JUSTIFIKAZIOA 

DEMA-Enplegu eta Ekintzailetza Foru Agentziak (aurrerantzean, DEMA), 1989az geroztik, Bizkaiko lurraldeko 

mikroenpresak eta enpresa txikiak sortu, sendotu eta eskualdatzeko programak diseinatu eta kudeatzen ditu, 

programen onuradun diren enpresei aholkularitza espezializatua emanda. 

Plegu hau Sektore Publikoko Kontratuen azaroaren 8ko 9/2017 Legean ezarritako printzipioak betez 

argitaratzen da. Lege horren bidez, Europako Parlamentuaren eta Kontseiluaren 2014ko otsailaren 26ko 

2014/23/EB eta 2014/24/EB Zuzentarauen transposizioa egiten da Espainiako ordenamendu juridikora, 

zerbitzuen kontratazioan publikotasuna eta gardentasuna, lehia eta efizientzia ziurtatzeko. 

 

2. XEDEA 

2.1.- PROFESIONALEN HOMOLOGAZIOA: zerrenda eguneratu bat izatea, kalitatezko aholkularitza garatzeko 

beharrezkoak diren baldintza jakin batzuk betetzen dituzten eta Demaren irizpideekin bat datozen pertsona 

fisiko profesionalek osatuko dutena. Horretarako, enpresei aholkularitza espezializatuko zerbitzuak emateko 

profesionalak homologatzeko baldintzak eta irizpideak ezartzen dira deialdi honen bidez, jarraian ageri den 

puntuan deskribatutako Demako programa zehatzen beharren arabera. 

2.2.- ZERBITZU PROFESIONALEN KONTRATAZIOA: plegu honetan deskribatzen diren programen enpresa 

onuradunei arreta emateko aholkularitza espezializatuko zerbitzuak adjudikatzea 2024/25 deialdian, bai eta 

hurrengo urteko deialdietarako hiru luzapen posible ere. 

 

3.- HOMOLOGATU BEHARREKO AHOLKULARITZA-PROGRAMAK: ESKAINTZEN DITUZTEN 

ZERBITZUEN DESKRIBAPENA 

 

HEGAN PROGRAMA: 

Helburua: enpresen lehiakortasuna hobetzen laguntzea eta merkatuan sendotu daitezen bultzatzea. 

Talde hartzailea: DEMAren babesean sortutako enpresak, bi urteko edo gehiagoko antzinatasuna dutenak. 

Faseak: programa bi fasetan garatzen da: 

 

1. Diagnostikoa: enpresaren egoerarena eta arazo nagusiena. Etorkizunean aurre egin beharreko 

arazoak eta erronkak identifikatzea. Diagnostikoa DEMAko teknikariek egiten dute. 

Egindako diagnostikoaren arabera, DEMAk aholkularitza-lerro espezializatua zehaztuko du, enpresa 

parte-hartzailearen lehiakortasuna hobetzeko eta merkatuan sendotzeko balio handiena izan 

dezakeena. 

 

2. Aholkularitza espezializatua: antzemandako arazoetan aditua dena, negozioaren inguruabarretara 

egokitutako konponbideak diseinatze aldera. Konponbideak edo gomendioak enpresaren lehia-

posizioa hobetzeko helburuarekin egingo dira, aditu espezializatuen bi aholkularitza-lerrotatik: 

- 1. lerroa.  Enpresaren lehiakortasun-posizioa hobetzeko aholkularitza, negozio-ereduari eta 

enpresaren kudeaketari lotua. Zerbitzu horren xedea enpresen lehiakortasuna handitzea da, baita 

kudeaketa profesionalizatzea ere. 

  

- 2. lerroa. Merkataritza eta komunikazio arloan negozioa garatzeko aholkularitza, ingurune 

digitalean barne. 

Bi lerro horiek homologatu beharreko espezialitateak dira. 

 

ESKUTIK PROGRAMA:  

 

Eskutik programak autoenpleguaren eta mikroenpresen proiektu berriei jarraipena ematen lagundu nahi du, 

jarduera ekonomikoetan alta eman eta hurrengo bi urteetan. 

Eskutik programak urtebeteko laguntza eskaintzen die BFAren autoenpleguari buruzko dekretuaren babesean 

jaio diren enpresei, jardueraren lehen edo bigarren urtean, kasu bakoitzaren behar espezifikoetara egokitutako 

aholkularitza espezializatuaren bidez. 

Horretarako, hasierako barne-diagnostikoa egiten da. Horren ardatza kostuen analisia eta prezioen 

ezarpenaren berrikuspena da, salmentez eta jardueraren hasieratik egindako merkataritza-ekintzez gain. 

Barne-diagnostiko hori egin ondoren, kasua bada, enpresa parte-hartzaileek berariazko aholkularitza jasotzeko 

aukera izango dute eremu digitalean. Enpresa bakoitzak eragin handiagoa beharko du jarduera batean edo 

bestean, eskaintzen dituzten zerbitzuen eta ekintzailearen gaitasunen arabera. 

Zerbitzuak proiektuaren egoerara egokitzea erabakigarria izango da etapa horretan, baita ordutegietara eta 

erabiltzaileen beharretara egokitzea ere.  

Proiektu bakoitzeko aholkularitza-orduen zuzkidura zerbitzuaren hasieran zehaztuko da, enpresa parte-

hartzaileari barne-diagnostikoa egin ostean. Ondoren, ordu horiek negozioaren beharren arabera egokitu ahal 

izango dira, batzuetan negozioak beste jarduera batzuetara biratzen direlako edo negozio-lerroak zabaltzen 

dituztelako eremu digitalean. 

4.- HOMOLOGATU BEHARREKO ESPEZIALITATEAK 

 

1. ESPEZIALITATEA: HEGAN PROGRAMA. 1. lerroa.- Enpresaren lehiakortasun-posizioa hobetzeko 

aholkularitza, negozio-ereduari eta enpresaren kudeaketari lotua. 

Zerbitzu horren helburua lanean bi urte baino gehiago daramaten enpresen lehiakortasuna handitzea da, baita 

kudeaketa profesionalizatzea ere. Aholkularitza-taldeak honako eremu hauetan ardaztuko du lana: 

• Mikro ETE-ei balio-proposamena birformulatzen laguntzea, hala dagokionean, eta/edo negozio-aukera 

berriak eta merkataritza-estrategia identifikatzea. 

• Erakundeei beren balio-proposamena bermatzen laguntzea, negozioaren kudeaketa operatiboaren, 

finantza-kudeaketaren, administrazio-kudeaketaren eta baliabideen (materialak zein giza baliabideak) 

kudeaketaren arloko erabakiak hartzeko koherentziaren bidez. 

• Aholkuak eta laguntza ematea negozioaren dimentsiora eta errealitatera egokitzen diren eta erabakiak 

hartzean informazioaren kudeaketa erraztuko duten kudeaketa-tresnak ezartzeko. Aginte-taulak 

kudeatzeko, diseinatzeko eta ezartzeko funtsezko adierazleak identifikatzea. 

• Aholkuak eta laguntza ematea negozio-eredua eta kudeaketa digitalizatzeko prozesuan dauden 

enpresa parte-hartzaileei. 

 

2. ESPEZIALITATEA: HEGAN PROGRAMA. 2. lerroa.- Merkataritza eta komunikazio arloan 

negozioa garatzeko aholkularitza. 

Zerbitzu horren jomuga merkataritza-plangintzan eta -garapenean laguntzea da, ingurune digitalean barne, eta 

bi urte baino gehiagoko jarduera duten enpresei dago zuzenduta: 

• Merkataritza-plana egiteko aholkuak ematea enpresari: ondo egituratutako eta planifikatutako ekintzen 

multzoa, horien bidez merkataritza-helburuak lortzeko, bai oraingo merkatuetan, bai merkatu berrietan, 

ingurune digitalean barne. 

• Merkataritza-garapenean laguntzea eta negozioaren errealitatera eta dimentsiora egokitutako tresnak 

ematea, ingurune digitalean barne. 

• Enpresaren komunikazioa planifikatzea eta garatzea, ingurune digitalean barne: komunikazioaren 

esparruan ondo egituratutako eta planifikatutako ekintzen multzoa. Komunikazio-planaren garapenean 

eta inplementazioan laguntzea, baita negozioaren errealitatera eta dimentsiora egokitutako irtenbide 

eta tresnenean ere. 

 

3. ESPEZIALITATEA: ESKUTIK PROGRAMA.- Esparru digitalera bideratutako duela gutxiko 

negozio-aholkularitza. 

 

Aholkularitza-lanak egingo dira jardueraren lehen edo bigarren urtean dauden enpresen negozio-ereduaren 

diagnostikoa egiteko, eremu digitalari eta identitate digitala indartzeari dagokionez: 

• Gauzatutako merkataritza-ekintzak edo sareetako jarduerarik eza berrikustea. 

• Online salmenta-kanalak (edukiak, ordena, koherentzia) eta sare sozialak berrikustea. 

• Web-orriak edo e-commerce: pertsonen fluxuaren eta erosleen profilen datuak aztertzea (plataforma 

analitikoen bidez): gure produktu edo zerbitzuen bilaketa-motorrak (gako-hitzak) gure negozio-

eredurako egokiak diren ebaluatzea. 

• Helarazi nahi ditugun mezuei buruzko ekintza zuzentzaileak planteatzea eta mezuak gure xede-

bezeroaren premiekin batzea. 

• Ezarritako salmenta-helbururako egingo diren ekintzen multzoa birformulatzea edo formulatzea (sare 

sozial bakoitzerako argitalpenen egutegia egitea, newslettera egitea, beste ekintza batzuk). 

• Merkataritza-ekintzen jarraipena egiteko tresnak (CRM sinpleak) erabiltzen eta maneiatzen orientatzea. 

• Negozio-lerroak zabaltzearen kasuan, prezioak ezartzea eta kostuak aztertzea landuko da. 

Zabalkuntza horiek emaitzen kontuan duten inpaktu orokorra berrikusteaz gain.  

5.- PROFESIONALAK HOMOLOGATZEKO PROZESUA 

 

5.1. HOMOLOGAZIOAREN HELBURUAK: 

Enpresen aholkularitzako espezialitate desberdinetan profesionalak homologatzeko betekizunak eta irizpideak 

ezartzen dira deialdi honen bidez. 

Aurreko puntuan deskribatutako aholkularitza-espezialitate bakoitzeko, homologatutako profesionalen zerrenda 

sortuko da. 

• 1. ESPEZIALITATEA: HEGAN PROGRAMA. 1. lerroa.- Enpresaren lehiakortasun-posizioa hobetzeko 

aholkularitza, negozio-ereduari eta enpresaren kudeaketari lotua. 

• 2. ESPEZIALITATEA: HEGAN PROGRAMA. 2. lerroa.- Merkataritza eta komunikazio arloan negozioa 

garatzeko aholkularitza. 

• 3. ESPEZIALITATEA: ESKUTIK PROGRAMA.- Esparru digitalera bideratutako duela gutxiko negozio-

aholkularitza. 

Espezialitate bakoitzean homologatutako pertsonek zerrenda bat osatuko dute, lehentasun-hurrenkeran, 

lortutako puntuazioaren arabera. Zerrenda horretatik, enpresa-aholkularitzako zerbitzu espezializatuak 

kontratatuko dira, zehaztuko diren baldintzetan eta programetarako. 

Homologazioak ez du esan nahi homologatutako pertsonak automatikoki kontratatuko direnik. Kontratazio-

konpromisoak “Aholkularitza-zerbitzuen adjudikazioa” deituriko apartatuan arautzen dira. 

 

5.2. NOR AURKEZ DAITEKE? 

Homologazio-prozesu horretara pertsona fisikoak zein pertsona juridikoak aurkeztu ahal izango dira, baldin eta 

enpresa- edo lanbide-jarduera egiten badute aipatutako espezialitateetan enpresa-aholkularitzaren eremuan 

(aurrerantzean, “enpresa eskatzailea”). 

Enpresa eskatzaile bakoitzak erakundeko profesional jakin bat aurkeztu beharko du homologaziorako, 

zerbitzua titular gisa ohikoan, pertsonalki eta zuzenean emateko konpromisoarekin. Enpresa batek gehienez bi 

espezialitatetan eskatu ahal izango du homologazioa. 

 

5.3. AURKEZTU BEHARREKO DOKUMENTAZIOA 

Aurkezten den espezialitate bakoitzeko, enpresa eskatzaileak honako dokumentazio hau aurkeztu beharko 

du: 

a) ERANTZUKIZUNPEKO ADIERAZPENA: enpresaren ordezkariak DEMAk emandako I. ERANSKINA 

bete, sinatu eta zigilatu beharko du, prozesuan parte hartzeko behar diren legezko betekizunak 

betetzen dituela adieraziz. 

 

b) ENPRESAREN DOSIERRA: enpresaren aurkezpen-dokumentua (gehienez 7 orrialde espezialitate 

bakoitzeko), enpresaren ibilbidea azaltzen duena, baita mikroenpresa eta enpresa txikien enpresa-

aholkularitzako kaudimena egiaztatzen duten lan nagusiak ere, homologazioa eskatzen duen 

espezialitatean. 

Dosierrarekin batera, plegu honen 5.5 puntuan zehaztutako eranskinak aurkeztu beharko dira, behar 

bezala sinatuta: kaudimen ekonomiko-finantzarioari buruzko II. ERANSKINA eta kaudimen tekniko-

profesionalari buruzko III. ERANSKINA. 

 

Langile homologatuak dituen enpresak zerrendatutako lanen egiaztagiriak aurkeztu beharko ditu 

adjudikazio-kontratua sinatu aurretik. 

 

 

c) PROFESIONALAREN DOSIERRA: homologazio bakoitzean aurkezten den aholkulariaren edo 

aholkularien lanbide-kaudimenari buruzko agiriak:  

 

a. CVa, gehienez 4 orrialdekoa, lanbide-ibilbidea azaltzen duena (honela banakatuta: araututako 

eta arautu gabeko prestakuntza, lanbide-esperientzia, enpresak, karguak, erantzukizun 

nagusiak eta lorpen profesionalak, hala badagokio, irakaskuntza-esperientzia, argitalpenak, 

ziurtagiriak, elkargokide-izaera eta beste merezimendu aipagarri batzuk). 

b. Ibilbide profesionala egiaztatzen duen dokumentazioa eta eskatutako zerbitzuaren antzeko 

lorpen profesionalen ziurtagiriak: 

• Nortasun Agiri Nazionalaren kopia (edo baliokidea atzerritarrentzat) 

• Unibertsitateko titulu akademikoen kopia (edo tituluen Espainiako homologazioaren 

justifikazioa) 

• Gizarte Segurantzaren Diruzaintza Orokorrak emandako lan-bizitza (bidalketa-data: 30 

egun lehenago, gehienez) 

• Aholkularitzan egindako antzeko lanen egiaztagiriak (gutxienez ziurtagiri bat) 

 

5.4. AURKEZTEKO MODUA ETA EPEA 

Dokumentazio osoa bi modutan aurkeztu ahal izango da: 

• Formatu digitalean, dokumentazioa posta elektronikoz honako helbide honetara bidalita: 

contratos@dema.eus.  

Mezuaren gaian, homologazioaren izena eta enpresa eskatzailearen sozietate-izena jarri behar dira. 

Mezuaren gorputzean honako hauek bilduko dira: 

• Homologazioaren izena 

• Enpresa eskatzailearen sozietate-izena 

• Enpresaren ordezkariaren izen-abizenak 

• Homologaziora aurkezten den profesionalaren izen-abizenak 

• Dokumentazioa zein espezialitatetan aurkezten den: 1. espezialitatea (Hegan programa-1. 

lerroa); 2. espezialitatea (Hegan programa-2. lerroa); 3. espezialitatea (Eskutik programa). 

Eranskin gisa, 3 dokumentu soilik onartuko dira pdf formatuan. Horien izenburuak bat etorri beharko 

dira aurkeztu beharreko dokumentazioaren aurreko puntuan finkatutakoekin —a) Erantzukizunpeko 

adierazpena; b) Enpresaren dosierra eta c) Profesionalaren dosierra—, eta pdf artxibo bakoitzak puntu 

bakoitzean eskatutako dokumentazio guztia jaso beharko du. Zerrendatutako dokumentazioa baino ez 

da onartuko, eta balorazioa epe barruan jasotako dokumentazioarekin egingo da. Posta elektroniko 

desberdinetan bidali ahal izango da. 

Homologazio-espezialitate bakoitzeko, hemen aipatutako dokumentazio guztia aurkeztu beharko da. 

Ez da onartuko dokumentazio bera partekatzea bi homologaziotarako. 

 

mailto:contratos@dema.eus

• Aurrez aurre, DEMAren bulegoetan (Fanderia kalea 2, Barakaldo Elkartegia). 

Gutun-azal bakarra aurkeztuko da. Kanpoan datu hauek izango ditu: 

• Homologazioaren izena 

• Enpresa eskatzailearen sozietate-izena 

• Enpresaren ordezkariaren izen-abizenak 

• Homologaziora aurkezten den profesionalaren izen-abizenak 

• Dokumentazioa zein espezialitatetan aurkezten den: 1. espezialitatea (Hegan programa-

1. lerroa); 2. espezialitatea (Hegan programa-2. lerroa); 3. espezialitatea (Eskutik programa). 

 

Gutun-azal orokorraren barruan, dokumentazioa hiru gutun-azaletan sartuko da. Gutun-azal 

bakoitza kanpotik identifikatuta egongo da, eta 5.3 puntuan adierazitako dokumentazioa izango du 

barnean: 

a) gutun-azala: Erantzukizunpeko adierazpena (I. eranskina) 

b) gutun-azala: enpresaren azalpen-dosierra, gehi II. eta III. eranskinak. 

c) gutun-azala: profesionalaren dosierra, aginduzko dokumentazioarekin. 

 

Dokumentazioa aurkezteko epea 2024ko azaroaren 22an amaituko da, 12:00etan. 

Aurkeztutako dokumentazioan akatsik egonez gero, 3 egun naturaleko epea emango da akatsak zuzentzeko. 

Zuzentzeko epea igarotakoan aurrez aurreko hiru gutun-azalak edo pdf dokumentuak ez badira osatzen 

nahitaez aurkeztu beharreko dokumentazioarekin eta eranskinekin, eskatzailea homologazio-prozesutik kanpo 

geratuko da. 

 

5.5.- KAUDIMENA EGIAZTATZEA. HOMOLOGAZIORAKO GUTXIENEKO BETEKIZUNAK: honako hauek 

egiaztatu eta justifikatu beharko dira: 

Dokumentazioa jaso eta osorik dagoela egiaztatu ondoren, lehenik eta behin, enpresa eskatzaileak eta 

aurkeztutako aholkulariak homologazio-prozesuan jarraitzeko kaudimen ekonomiko-finantzarioaren eta 

tekniko-profesionalaren gutxieneko betekizun hauek betetzen dituztela egiaztatuko da: 

 

ENPRESA ESKATZAILEA: 

• Kaudimen ekonomiko-finantzarioa: urteko negozio-bolumenaren zenbatekoa (BEZik gabe), azken 

hiru urteetako bolumen handienari dagokionez, 75.000 € edo gehiago izango da. Erantzukizunpeko 

adierazpena II. ERANSKINAren arabera beteko da. 

Enpresak erregistratuta egon behar duen Merkataritza Erregistroan edo Erregistro Ofizialean onetsitako 

eta gordetako urteko kontuetan ageri diren balioak esleituko dira. 

Baliozko arrazoi batengatik lizitatzaileak bukatutako azken hiru urteetako bolumen handieneko urteko 

kontuak onetsita eta gordailututa ez dituenean (adibidez, dagokion erregistroan kontuak aurkezteko 

betebeharrik ez duelako edo orain dela gutxi sortutako enpresa delako), arrazoi hori adierazpenean 

azaldu beharko du. 

Merkataritza Erregistroan izena emanda ez duten enpresari indibidualek eta aurreko atalean 

adierazitako arrazoi baliozkoa adierazi duten enpresariek beren kaudimen ekonomikoa eta finantzarioa 

egiaztatuko dute. Horretarako, erantzukizunpeko adierazpena aurkezteaz gain, balio erantsiaren 

gaineko zergaren adierazpeneko 303 eta/edo 390 ereduak edo baliokidea edo sozietateen gaineko 

zergaren adierazpeneko 200 eredua edo baliokidea aurkeztuko dute. 

Egiaztagiri guztiak homologatu den eta kontratuaren adjudikaziodun den enpresak bakarrik aurkeztuko 

ditu, sinatu aurretik. 

 

• Kaudimen tekniko-profesionala: lortu nahi den homologazioaren xede diren enpresen izaera bereko 

edo antzeko aholkularitza-zerbitzuetan esperientzia duela egiaztatu beharko da. Azkeneko hiru 

urteetatik zerbitzuaren egikaritze-maila handiena izan den urtean urteko bolumen metatua zerbitzu 

horietan 50.000 € edo gehiago izan beharko da (BEZik gabe). Erantzukizunpeko adierazpena III. 

ERANSKINAren arabera beteko da (egindako zerbitzu edo lan nagusien zerrenda, horien zenbatekoa, 

datak eta hartzailea, publikoa edo pribatua).  

Lan-ziurtagiriak eta gainerako egiaztagiri guztiak homologatu den eta kontratuaren adjudikaziodun den 

enpresak bakarrik aurkeztuko ditu.  

 

AHOLKULARIA: 

• Graduko unibertsitate-titulazioa edo lizentziatura baliokidea egiaztatzea (atzerriko 

unibertsitateen titulazioen kasuan, behar bezala homologatuta egon beharko dute Espainian). 

Titulazioaren kopia konpultsatuaren bidez egiaztatuko da. 

• Enpresa-aholkularitzan gutxienez bost urteko esperientzia profesionala egiaztatzea. Gizarte 

Segurantzaren lan-bizitzaren ziurtagiriaren bidez egiaztatuko da, eta ibilbide profesionala 

azaltzen duen CVarekin kontrastatuko da. 

Betekizun horietako edozein ez betetzea baztertzailea izango da; pertsona dagokion 

espezialitatearen homologazio-prozesutik kanpo geratuko da, eta ez da balorazio-fasera igaroko. 

 

5.6. HAUTAGAIEN BALORAZIOA: PROZESUA eta IRIZPIDEAK 

 

5.6.1.- Demak espezialitate bakoitzeko profesionalen hautagaitzak baloratuko ditu, eta eman beharreko 

zerbitzu zehatzekin eta ESKUTIK eta HEGAN programen helburuak betetzearekin hobekien bat etortzea izango 

du ardatz. Hainbat irizpide edukiko ditu kontuan, eta bakoitzari puntuazio bat emango dio. Irizpide guztien 

batukariak 100 puntu emango ditu gehienez. 

Hautagai baten guztizko puntuazioa lortzeko, irizpide bakoitzean lortutako puntuazioak batuko dira. 

 

5.6.2.- IRIZPIDE PUNTUAGARRIAK 

a) Enpresaren ibilbidea       25 puntu 

Enpresen aholkularitza-zerbitzuan berariaz frogatutako kaudimena, eskatutako espezialitatean. 

Honako hauek hartuko dira kontuan: frogatu dituen aurreko lanen bolumena, lotutako negozio-bolumena, 

egindako proiektuen tipologia eta entitatea, eta egin izana frogatzen duen espezialitate horretan duten 

egokitzapena. 

 

 

 

Balorazioa: 

 

19-25 puntu: ibilbide oso ona edo bikaina, frogatutako esperientzia kantitateri eta aurkeztutako lanen 

tipologiari dagokienez, eta eskatutako aholkularitza-espezialitaterako egokitzapen/egokitasun bikaina. 

10-18 puntu: ibilbide nahikoa edo ona, egokia, baina hutsuneren bat edo egokitzapen edo egokitasun 

txikiagoa du eskatutako espezialitaterako. 

1-9 puntu: ibilbide oso urria edo urria, frogatutako lanen kopuruari eta egokitzapenari dagokienez, 

eskatutako espezialitatean. 

 

b) Enpresak proposatutako baliabideak eta metodologiak   (15 puntu) 

Enpresak dituen lan-metodologiak, baliabideak eta tresnak. 

Enpresak alderdi hauen haritik egiten duen proposamena baloratuko da: baliabideen, egituraren eta 

langileen eskuragarritasuna; lan-tresna espezifikoen erabilera eta enpresa hartzaileen lehiakortasuna 

hobetzen laguntzeko balio bereizgarria eman duten espezialitatearekin lotutako aholkularitza-proiektuetan 

aplikatu dituen metodologia berritzaileen aurkezpena. 

Balorazioa: 

11-15 puntu: proposatutako metodologia eta baliabide oso onak edo bikainak, batezbestekoaren gainetik. 

6-10 puntu: proposatutako metodologia eta baliabide egokiak edo onak, batezbestekoan.  

1-5 puntu: proposatutako metodologia eta baliabide oso eskasak edo eskasak.  

 

c) Hautagaiaren kaudimen profesionala (60 puntu) 

Eskatutako espezialitateko aholkularitza-zerbitzurako berariaz frogatutako kaudimen profesionala izan 

behar da. 

 

c.1. Prestakuntza akademikoa: gehienez 15 puntu 

Hautagaiak eskatutako aholkularitza-zerbitzuei dagokienez aurkeztutako prestakuntza akademikoaren 

egokitasuna neurtuko da. Unibertsitate-graduak (edo lizentziaturak), masterrak, graduondoko 

ikastaroak eta eskatutako espezialitateari balioa ematen dioten bestelako egiaztapenak. 

11-15: Egokitasun oso ona edo bikaina. Batezbestekoaren gainetik. 

6-10: Egokitasun nahikoa edo ona. Batezbestekoan. 

1-5: Egokitzapen eskasa.  

 

c.2. Esperientzia eta ibilbide profesionala: gehienez 30 puntu 

Hautagaiak eskatutako espezialitatean aholkularitza-proiektuak garatzen eta ezartzen duen 

esperientzia profesionalaren egokitasuna eta sendotasuna neurtuko dira. 

- Curriculum vitaean azaldutako ibilbidea ebaluatuko da, aurkeztutako lan-bizitzaren ziurtagiriarekin 

kontrastatuta. Aholkularitzako esperientziaren kantitatearen eta kalitatearen artean oreka izatea da 

helburua. 

- Profesionalaren aurreko lanen erreferentziak aurkeztea funtsezkoa izango da ebaluazioan, 

aholkulariak antzeko testuinguruetan egin duen ekarpena balioesteko.  

- Gainera, kasuari balioa ematen dioten ziurtagiriak, elkargokide-izaerak, argitalpenak, 

merezimendu akademikoak eta abar baloratuko dira. 

Balorazioa: 

21-30: Egokitasun eta/edo sendotasun oso ona edo bikaina. 

11-20: Egokitasun eta/edo sendotasun nahikoa edo ona. Batezbestekoan. 

1-10: Egokitasun eta/edo sendotasun eskasa. 

 

c.3. EAEko enpresa-sareari buruzko ezagutza espezifikoa: 10 puntu, gehienez. 

Euskal Autonomia Erkidegoko enpresentzako laguntzen, baliabideen eta eragile publiko eta pribatuen 

sarearen inguruan frogatzen den ezagutza eta elkarreragina neurtuko da. 

 

c.4. Zerbitzua bi hizkuntza ofizialetan (euskara/gaztelania) emateko aukera: 5 puntu 

5 puntu emango dira euskarazko C1 ziurtagiri ofiziala edo maila handiagokoa aurkezten bada soilik. 

Bestela, ez da punturik emango atal horretan. 

Hautagaien batukaria eta aurrehautaketa:  

Gehienez lortu daitezkeen 100 puntutik gutxienez 70 puntu lortzen dituzten hautagaiak baino ez dira 

homologatuko. 

Irizpide puntuagarrietatik lortutako puntuazioak batuko dira, eta zerrenda bat sortuko da puntuazio-ordenaren 

arabera. 

Puntuazio horretara iritsi ez diren pertsonak homologazio-prozesutik kanpo geratuko dira. 

Puntuazio hori gainditu dutenak homologatuta geratuko dira. 

Aurrez hautatutako hautagai bakoitzak izango duen lehentasun-ordena zehazteko, azken proba puntuagarri bat 

egingo da: elkarrizketa pertsonala. 

 

5.6.3.- AZKEN PROBA: ELKARRIZKETA PERTSONALA    15 puntu 

Aurreko fasean aurrez hautatuak izan diren hautagaiek azken proba puntuagarri eta ez baztertzaile bat egingo 

dute, gehienez ere 15 puntukoa. Hau da, Demaren homologaziorako epaimahaiarekin elkarrizketa pertsonala 

izango dute. Hautagaiak nahitaez joan beharko du elkarrizketara, eta proposatzen duen enpresaren 

ordezkariarekin batera joan ahal izango da. Elkarrizketan, hautagaiek aukera izango dute beren hautagaitzaren 

azken defentsa egiteko eta Demak ibilbide eta esperientzia teknikoari buruz garrantzitsutzat jotzen dituen 

galderei erantzuteko. Horrez gain, epaimahaiak hautagaiaren enpatia, komunikatzeko eta negoziatzeko 

gaitasuna eta lidergoa frogatzen duten gaitasun pertsonalak eta trebetasun sozialak aztertu eta puntuatuko 

ditu. 

Proba horretan lortzen duten puntuazioa aurreko probetan lortzen duten puntuazioari gehituko zaio, eta, 

beraz, hautagai batek gehienez 115 puntu lor ditzake homologazio-prozesuan. 

Hautagai bat ere ez da prozesutik kanpo geratuko proba zehatz horretan jasotzen duen puntuazioagatik. 

 

5.7. AZKEN EMAITZA. HOMOLOGATUTAKO AHOLKULARIEN ZERRENDA. 

Espezialitate bakoitzeko, homologatutako aholkularien zerrenda bat sortuko da. Lortutako puntuazioak 

zehaztuko du zerrenda horretako ordena, puntuazio handienetik txikienera. 

Irizpide puntuagarri guztiak eta azken elkarrizketa batuta, gehienez ere 115 puntu lor daitezke. 

Berdinketa gertatuz gero, 5.6.2 puntuko c) irizpidean (hautagaiaren kaudimen profesionala) puntuazio handiena 

lortu duen hautagaiari emango zaio lehentasuna. 

Enpresa batek gehienez pertsona bat izan dezake homologatuta espezialitate bakoitzeko, eta pertsona bera 

izan daiteke. 

Demak homologazio-zerrenda hutsik uzteko eskubidea izango du, gutxieneko puntuaziora iristen den profilik 

ez badago. 

 

 

Emaitzen jakinarazpena: 

Enpresa eskatzaileei homologazioaren emaitza jakinaraziko zaie, homologazioaren zerrenda osoa erantsita. 

Zerrenda horretan, homologatutako enpresen identifikazioa (datu pertsonalak jakinarazi gabe), puntuazioa eta 

zerrendan lortutako ordena jasoko dira. 

Halaber, zerrenda Demako kontratatzailearen profilean argitaratuko da, eta beste homologazio-prozesu bat 

egin arte mantenduko da. 

 

5.8. HOMOLOGAZIOAREN INDARRALDIA 

Homologazioaren indarraldia 2025-12-31ra artekoa izango da. 

Dena den, Demak homologazioa aldez aurretik amaitzeko eskubidea izango du, baldin eta zenbait inguruabar 

direla-eta homologazioa indarrean mantentzea beharrezkoa ez bada. 

LUZAPENAK: modu berean, Demak homologatutako profesionalen zerrenda urteka luzatzeko eskubidea 

izango du, betiere uste badu zerrendak oraindik ere balio duela egin zen helbururako, eta homologazioaren 

baliozkotasuna luzatu ahal izango du hurrengo hiru ekitaldi/deialdietarako (2028ra arte). 

 

5.9.- HOMOLOGAZIORAKO EPAIMAHAIA ETA KONTRATAZIO-ORGANOA 

Homologaziorako epaimahaia Demako kargu hauek osatuko dute: 

Zuzendari kudeatzailea  

Finantza eta Programa zuzendaria  

Zerbitzu Orokorretako zuzendaria. Idazkari lanak egingo ditu. 

 

Kontratazio-organoa DEMAko zuzendari kudeatzailea izango da. 

  

https://www.dema.eus/dema/perfil-del-contratante/

6.- HEGAN PROGRAMARAKO ZERBITZU PROFESIONALAK KONTRATATZEA 

 

6.1.- ZERBITZUAK ADJUDIKATZEA 

HEGAN programak, 2024-2025 deialdian, 2025eko urtarrila eta uztaila bitartean zerbitzuak jasoko dituzten 30 

enpresa hautatuko ditu. 

Programan parte hartzen duen enpresa bakoitzak aholkularitza-zerbitzu espezializatu bat jasoko du. Zerbitzu 

hori Demak erabakiko du, enpresaren egoeraren aurretiko diagnostikoa eginez, aholkularitza-espezialitatea 

(Hegan 1 edo Hegan 2) eta adjudikatuko diren aholkularitza-orduen kopurua zehazteko. Aholkularitza 

espezializatua banakako mentoretzen bidez egiten da. Demak enpresa onuradun bakoitzari eman zaion 

zerbitzuaren jarraibideak jakinaraziko dizkio aholkularitza-enpresari, eta hautematen diren beharretara 

egokitzen joango da. Demarekin planifikatuko da nola banatuko diren enpresa parte-hartzailearekin aurrez 

aurre aritzeko orduak eta barneko lan-orduak. 

Programaren onuradun den enpresa bakoitzak gehienez 20 orduko aholkularitza-laguntza jasotzen du, alegia, 

gehienez ere 600 orduko kanpo-aholkularitza 2024/25 deialdirako. 

600 ordu horiek homologatutako bi aholkularitza-espezialitateen artean banatuko dira, DEMAk egindako 

diagnostikoan hautemandako beharren arabera. 

Hegan 1. espezialitatea: Enpresaren lehiakortasun-posizioa hobetzeko aholkularitza, negozio-ereduari 

eta enpresaren kudeaketari lotua. 

Hegan 2. espezialitatea: Merkataritza eta komunikazio arloan negozioa garatzeko aholkularitza, 

ingurune digitalean barne. Merkataritza-plangintza eta -garapena, ingurune digitalean barne.  

Zerbitzua, lehenik eta behin, HEGAN 1. eta HEGAN 2. espezialitateetako homologazio-zerrendan lehen 

postua lortu duten aholkularitza-enpresa homologatuei adjudikatuko zaie, hurrenez hurren. Aholkularitza-

enpresak eta DEMAk zerbitzuak emateko kontratu bat sinatuko dute, gehienez 200 aholkularitza-ordukoa, 

Demak esleitzen dizkion HEGAN programako enpresa onuradunei arreta emateko. 

Lehen aholkularitza-enpresak esleitutako aholkularitza-mugara iristen direnean, Demak hurrengo kontratuak 

adjudikatuko dizkie HEGANeko bi espezialitateen homologazio-zerrendatik, hurrenez hurren, bigarren postua 

lortu duten aholkularitza-enpresa homologatuei. Adjudikatutako bigarren aholkularitza-enpresa horietakoren bat 

ordu-mugaraino iristen bada, Demak zerrendako hirugarrenei adjudikatuko die kontratua eta haiekin sinatu, 

baldintza berberetan. 

Aholkularitza-enpresa batek egindako benetako ordu-kopurua ez da inoiz izango ezarritako muga baino 

handiagoa, baina gutxiago izan daitezke, programaren onuradun izatea eskatzen duten enpresen tipologiaren 

eta adjudikatzen zaizkien aholkularitza-orduen arabera. 

Adjudikatutako aholkularitza-enpresak kontratazioari uko egiten badio, edo zerbitzua hasitakoan 

kontratazioarekin jarraitzeari uko egiten badio, homologazio-zerrendako hurrengo enpresari eskainiko zaio. 

Zerbitzua adjudikatu eta hasi ostean, zerbitzuaren aholkulariak zerbitzua ematen jarraitu ezin izateko arrazoiren 

bat badu, edo homologatu zuen enpresan jarraitzen ez badu, homologazioa galduko du, eta Demak zerrendako 

hurrengo aholkulari homologatuari eskainiko dio zerbitzua. 

 

 

6.2.- KONTRATAZIOA: 

Zerbitzua emateko hautatutako enpresa homologatu bakoitzarekin, DEMAk zerbitzuak emateko kontratu bat 

sinatuko du, eta gutxienez honako hauek jasoko ditu: 

- Xedea: garatu beharko dituzten funtzio eta zereginen deskribapena, arestian zehaztu bezala. 

- Iraupena: 2024-2025 deialdia. Gehienez 2025eko uztailaren 31n amaituko da, eta hurrengo urteko 

deialdietarako bi luzapen posible izango ditu. 

- Hasierako 2024/2025 deialdirako zerbitzuaren prezioa: orduko 100 €-ko prezio finkoa (BEZik gabe), 

zerbitzua emateko beharrezkoak diren gastu guztiak barne, lekualdatzeak barne. Prezioa urtero 

berrikusiko da, KPIaren igoeraren arabera, luzapen posibleetarako. 

- Zerbitzuaren dimentsioa: gehienez ere 200 orduko zerbitzua 2024/2025 deialdirako aholkularitza-

kontratu bakoitzeko. 

- Fakturazioa: aholkularitza-enpresak hilero fakturatuko ditu programari benetan emandako orduak. 

- Alderdi bakoitzaren beste eskubide eta betebehar batzuk. 

- Erantzukizun zibileko aseguru-poliza: kontratua gauzatzen den bitartean indarrean egon beharko du, 

eta, besteak beste, enpresaren eta proiektuan parte hartzen duten kontratatutako pertsonen 

erantzukizun profesionalak estaliko ditu, 300.000 eurotik gorako estaldurekin. 

- Araudiak betetzea: 

• Legezko araudi guztiak betetzea, bereziki fiskalitateari eta Gizarte Segurantzari buruzkoak betetzea 

eta ziurtatzea. 

• Datu pertsonalak babesteko legeria osoa betetzea, zerbitzuak ematen diren bitartean aholkularitza-

enpresa batengandik espero diren arreta-, pribatutasun- eta etika-arauak betetzea, emakumeen 

eta gizonen arteko berdintasuna sustatzea eta berdintasun horren aurkako edozein jokabide 

saihestea eta baztertzea. 

 

6.3.- ZERBITZUAREN LUZAPENAK: 

Hiru luzapen posible ezarriko dira, bat HEGAN programaren hurrengo edizio bakoitzeko, 2025/26, 2026/27 eta 

2027/28 urteetarako, eta muga 2028-07-31 izango da. Behin luzapena hasita, beste kontratu bat sinatuko da, 

printzipioz, hemen jasotako baldintza berberetan, betiere etorkizuneko deialdiak funtsezko aldaketarik ez badu. 

Luzapena egitea Demaren erabakia izango da; aholkularitza-enpresa bakoitzaren jarduna eta programaren 

helburuen betearazpena balioetsiko ditu. Erabaki hori hartzeko, egindako lanaren eta kontratistak emandako 

zerbitzuaren ondorengo ebaluazioaren emaitzak izango dira kontuan. Ebaluazioa Demak egingo du barnetik 

(% 30eko pisua), eta artatutako enpresek kanpotik (% 70eko pisua). Ebaluazio orokorrak 7/10 baino emaitza 

handiagoa izan beharko du. 

Demak aholkularitza-enpresa batekin zerbitzua ez luzatzea erabakitzen badu, homologatuen zerrendako 

hurrengoa aukeratuko du hurrengo urtean zerbitzua adjudikatzeko. 

7.- ESKUTIK PROGRAMARAKO ZERBITZU PROFESIONALAK KONTRATATZEA 

 

7.1.- ZERBITZUAK ADJUDIKATZEA 

ESKUTIK programak, 2024-2025 deialdian, 2025eko urtarrila eta uztaila bitartean zerbitzuak jasoko dituzten 

15-25 enpresa hautatuko ditu. 

Kalkuluen arabera, Eskutik programan parte hartzen duten enpresen % 60k esparru digitalean 

espezializatutako aholkularitzako 13 orduko gehieneko poltsa bat baliatuko dute. Poltsa hori Demak erabakiko 

du, enpresaren egoeraren aurretiko diagnostikoa eginez, landu behar diren funtsezko aholkularitza-eremuak 

eta adjudikatuko diren aholkularitza-orduen kopurua zehazteko. Aholkularitza espezializatua banakako 

mentoretzen bidez egiten da. Demak enpresa onuradun bakoitzari eman zaion zerbitzuaren jarraibideak 

jakinaraziko dizkio aholkularitza-enpresari, aurretiko diagnostikoan oinarrituta, eta hautematen diren 

beharretara egokitzen joango da. Demarekin planifikatuko da nola banatuko diren enpresa parte-hartzailearekin 

aurrez aurre aritzeko orduak eta barneko lan-orduak 

Zerbitzua, lehenik eta behin, ESKUTIK espezialitateko homologazio-zerrendan lehen postua lortu duen 

aholkularitza-enpresa homologatuari adjudikatuko zaio. Aholkularitza-enpresak eta DEMAk zerbitzuak 

emateko kontratu bat sinatuko dute, gehienez 50 aholkularitza-ordukoa, Demak esleitzen dizkion ESKUTIK 

programako enpresa onuradunei arreta emateko. Egindako benetako ordu-kopurua ez da inoiz izango 

ezarritako muga baino handiagoa, baina gutxiago izan daitezke, programaren onuradun izatea eskatzen duten 

enpresen tipologiaren eta adjudikatzen zaizkien aholkularitza-orduen arabera. 

Lehen aholkularitza-enpresa esleitutako aholkularitza-orduen mugara iristen denean, Demak hurrengo 

kontratua adjudikatuko dio espezialitatearen homologazio-zerrendan bigarren postua lortu duen aholkularitza-

enpresa homologatuari. Adjudikatutako bigarren aholkularitza-enpresa hori ordu-mugaraino iristen bada, 

Demak zerrendako hirugarrenari adjudikatuko dio kontratua eta harekin sinatu, baldintza berberetan. 

Aholkularitza-enpresa batek egindako benetako ordu-kopurua ez da inoiz izango ezarritako muga baino 

handiagoa, baina gutxiago izan daitezke, programaren onuradun izatea eskatzen duten enpresen tipologiaren 

eta adjudikatzen zaizkien aholkularitza-orduen arabera. 

Adjudikatutako aholkularitza-enpresak kontratazioari uko egiten badio, edo zerbitzua hasitakoan 

kontratazioarekin jarraitzeari uko egiten badio, homologazio-zerrendako hurrengo enpresari eskainiko zaio.  

Zerbitzua adjudikatu eta hasi ostean, zerbitzuaren aholkulariak zerbitzua ematen jarraitu ezin izateko arrazoiren 

bat badu, edo homologatu zuen enpresan jarraitzen ez badu, homologazioa galduko du, eta Demak zerrendako 

hurrengo aholkulari homologatuari eskainiko dio zerbitzua. 

 

7.2.- KONTRATAZIOA: 

Zerbitzua emateko hautatutako enpresa homologatu bakoitzarekin, DEMAk zerbitzuak emateko kontratu bat 

sinatuko du, eta gutxienez honako hauek jasoko ditu: 

- Xedea: garatu beharko dituzten funtzio eta zereginen deskribapena, arestian zehaztu bezala. 

- Iraupena: 2024-2025 deialdia. Gehienez 2025eko uztailaren 31n amaituko da, eta hurrengo urteko 

deialdietarako hiru luzapen posible izango ditu. 

- Hasierako 2024/2025 deialdirako zerbitzuaren prezioa: orduko 100 €-ko prezio finkoa (BEZik gabe), 

zerbitzua emateko beharrezkoak diren gastu guztiak barne, lekualdatzeak barne. Prezioa urtero 

berrikusiko da, KPIaren igoeraren arabera, luzapen posibleetarako. 

- Zerbitzuaren dimentsioa: gehienez 50 orduko aholkularitza-zerbitzua 2024/2025 deialdirako. 

- Fakturazioa: aholkularitza-enpresak hilero fakturatuko ditu programari benetan emandako orduak. 

- Alderdi bakoitzaren beste eskubide eta betebehar batzuk. 

- Erantzukizun zibileko aseguru-poliza: kontratua gauzatzen den bitartean indarrean egon beharko du, 

eta, besteak beste, enpresaren eta proiektuan parte hartzen duten kontratatutako pertsonen 

erantzukizun profesionalak estaliko ditu, 300.000 eurotik gorako estaldurekin. 

- Araudiak betetzea: 

• Legezko araudi guztiak betetzea, bereziki fiskalitateari eta Gizarte Segurantzari buruzkoak betetzea 

eta ziurtatzea. 

• Datu pertsonalak babesteko legeria osoa betetzea, zerbitzuak ematen diren bitartean aholkularitza-

enpresa batengandik espero diren arreta-, pribatutasun- eta etika-arauak betetzea, emakumeen 

eta gizonen arteko berdintasuna sustatzea eta berdintasun horren aurkako edozein jokabide 

saihestea eta baztertzea. 

 

7.3.- ZERBITZUAREN LUZAPENAK: 

Hiru luzapen posible ezarriko dira, bat ESKUTIK programaren hurrengo edizio bakoitzeko, 2025/26, 2026/27 

eta 2027/28 urteetarako, eta muga 2028-07-31 izango da. Behin luzapena hasita, beste kontratu bat sinatuko 

da, printzipioz, hemen jasotako baldintza berberetan, betiere etorkizuneko deialdiak funtsezko aldaketarik ez 

badu. 

Luzapena egitea Demaren erabakia izango da; aholkularitza-enpresa bakoitzaren jarduna eta programaren 

helburuen betearazpena balioetsiko ditu. Erabaki hori hartzeko, egindako lanaren eta kontratistak emandako 

zerbitzuaren ondorengo ebaluazioaren emaitzak izango dira kontuan. Ebaluazioa Demak egingo du barnetik 

(% 30eko pisua), eta artatutako enpresek kanpotik (% 70eko pisua). Ebaluazio orokorrak 7/10 baino emaitza 

handiagoa izan beharko du. 

Demak aholkularitza-enpresa batekin zerbitzua ez luzatzea erabakitzen badu, homologatuen zerrendako 

hurrengoa aukeratuko du hurrengo urtean zerbitzua adjudikatzeko. 

 


